
Мақсаты: «Қыс» тақырыбы бойынша сөздер мен сөз тіркестерін, сөйлемдерді қайталау. «Жануарлар», «Құстар», «Түстер», «Киімдер» тақырыптарын қайталап, бекіту.
Білімділік: Тақырып бойынша қазақ тілінде тіл білімдерін кеңейту және ары қарай дамыту. 
Дамытушылық: Балалардың қазақ тілінде сөздік қорларын байыту және есте сақтауға баулу, зейінін дамыту.
Тәрбиелік: Қазақша сөйлеуге қызығушылықтарын арттыру,  бір-біріне деген құрметке, достыққа, қарым-қатынасқа тәрбиелеу. 
Пәнаралық байланыс: орыс тілі.		
Биленгвалды компонент: Хатта жазылғанды аударып, түсіндіру. Зимний лес. Зима, снег, лед, снеговик, елка, сани, лыжи. 
Әдіс-тәсілдер:интербелсенді, көрнекілік, ойын, түсіндірмелі.     Көрнекіліктер: интербелсенді тақта, мнемокесте, ламинатталған құстар, қағаздан, жасалған қарлар, коматекстен жасалған қуыршақтар, қағаз қораптан жасалған үй.

Ұйымдастыру:
Балалар кіріп, қонақтармен амандасады. 

Шаттық шеңбері:
Кел, шеңберге тұрайық,
Күннің көзін салайық.
Жүректегі жылуды
Досымызға сыйлайық.

-Балалар, бүгін өзгеше күн, себебі бүгін мен сендерді қысқы орманға шақырғым келіп тұр. Ал, сол орманға жету үшін көзімізді жұмайық, сол кезде орманда боламыз.
Тосын сәт:
Осы кезде қыс әуені қойылып, балаларға көздерін жұмғызып, ашқан кезде айнала аппақ, қысқы орманға тап болады.

1. Қыс мезгілі туралы сұрақ-жауап:
-Мынаны қараңдар, балалар, біз қайда келдік?
- Орманға келдік
- Қандай керемет ия, балалар! Балалар, ендеше  айтайықшы, қазір қай жыл мезгілі?
- Қазір қыс мезгілі
- Қыс айларын атап беріңдерші?
- Желтоқсан, қаңтар, ақпан.
- Қазір қай ай?
- Ақпан айы.
- Бүгін аптаның қай күні?
- Бүгін - сейсенбі
- Тез арада апта күндерін кім атап береді?
- Дүйсенбі, сейсенбі, сәрсенбі, бейсенбі, жұма, сенбі, жексенбі.
- Өте жақсы! Жарайсыңдар, балалар!

Осы кезде біреудің қармен күрт-күрт етіп келе жатқан дыбысы естіледі.
-Балалар, біреу келе жатқан сияқты, ия?
-Ия
Аққала келе жатады:
-Сәлеметсіңдер ме, балалар!
-Сәлеметсіз бе, Аққала!
Мұғалім:
-Бізге кім келді, балалар?
-Аққала келді.
Аққала:
-Мені таниды екенсіңдер. Ал мен сендерді танымаймын. Келіңдер танысайық! Сенің атың кім? Жасың нешеде? –деп барлық баламен танысып шығады. Міне, енді сендерді білемін. 
- Балалар, мен сендерге әзер жеттім. Далада жолдың бәрі қар екен. Осы орманда қалың қар астында бір керемет үй жасырынған және сол үйдің тұрғындары бар. Сол үйді тауып, тұрғындарын атап берсеңдер, сендерді сыйлық күтіп тұр. Бірақ ол үйге жету үшін бірнеше тапсырмалар орындау керек. Міне сендерге мен тапсырмалар алып келдім. Егер тапсырмаларды дұрыс орындап, үйді тапсаңдар, сендерді балабақшада сыйлық күтеді.
Хатты беріп, қоштасып кетеді.
Тапсырмалар:
1. Қысқы ауа райын айтып беріңдер.
Мнемокесте арқылы балалар айтып береді.
Қыста ауа райы суық болады, қар жауады, аяз болады, боран соғады, мұз қатады.
2. Қыс мезгіліне байланысты сөздерді айтыңдар.
«Аударма» ойыны. Интербелсенді тақта арқылы.
Зима-қыс, снег-қар, лед-мұз, елка-шырша, сани-шана, лыжи-шаңғы, снеговик-аққала.   
Сергіту сәті: «Аққала» әніне билеу


3. Ойын: «Жылдам киіндір!»
Бір кезде орманда тоңып қалған Елдос пен Аяжанды көреді. (Елдос пен Аяжан - коматекстен жасалған қуыршақтар, балалар өздері әр ҰІӘ те олармен тапсырмалар орындайды) Елдос пен Аяжан жұқа киінген екен, оларға жылы киінуге балалар екі командаға бөлініп, тез көмек беру барысында (ламинатталған киім суреттерін қуыршақтарға жапсырады) қысқы киімдерді атайды: Бас киім, мойынорағыш, күрте, қолғап, етік.
4. Үй жануарларының дауыстарын ажыратып, айтып беріңдер
«Сиқырлы қалам» арқылы үй жануарларының дауыстарын ажыратып, атап береді. 
5. Құстардың дауысы естіледі
Құстарды атап беріңдер. 
Балалар орманда ағаштарда отырған құстарды тауып атап береді
Қыстайтын құстар: үкі, қарға, сауысқан, торғай, көгершін.
6. Түстерді атаңдар
Түрлі-түсті іздермен жүріп өту арқылы түстерді атап шығады
7. Ойын: «Бұл үйде кім тұрады?»
Ары қарай жүріп отырып, балалар қардың астында қалған үйге кезігеді. Осылайша, үйді тауып алады. Балалар жеке-жеке барып, үйдің әр терезесін ашып, суреттегі жануарларды атап өтеді. 
-Балалар, сендер өте жақсы атап бердіңдер! Жарайсыңдар! Енді біздің балабақшамызға қайтатын уақытымыз болып қалыпты. Ал, кәне көздеріңді жұма қойыңдар! Осы кезде әуен қойылып, балалар көздерін жұмып, ашқан кезде қайтадан балабақшаға оралады.
Мотивациялық қозғаушылық: 
-Міне, біз балабақшаға оралдық. Ал, бізді Аққала күтіп отыр екен. Аққала:
-Балалар, сендер орманда не көрдіңдер, айтып беріңдерші.
Балалар не көргендерін, орындаған тапсырмаларды айтып шығады. 
-Сендерге ұнады ма, саяхат?
Балалар айтады.
Аққала: Мен сендерге сыйлықтар табыс еткім келіп тұр!
 Музыка ойналып, балаларға алғыс айтылып, мақтап, сыйлықтары таратылады. Аққала қоштасып кетеді.
Ұйымдастырылған іс-әрекеті аяқталды. Балалар, сау болыңдар!
-Сау болыңыз!
